
Unión del Pueblo Navarro (UPN) talde parlamentarioko Alberto Catalán Higueras jaunak 9-17/PES/-00161 idatzizko galdera egin du. Hona Nafarroako Gobernuko Hezkuntzako kontseilariaren informazioa:
Nafarroako Gobernuak 0-3 urteko zikloaren kudeaketarako eta finantzaketarako daukan aurreikuspenari dagokionez, 0-3 urteko haurrekin lan egiten duten eskolen eta ikastetxeen egungo egoera hartu beharra dago abiapuntutzat.

Ikastetxeen tipologia:
Une honetan 0 eta 3 urte bitarteko haurrak artatzen dituzten ikastetxeak sei motatakoak dira. Batzuk haur eskolak dira eta beste batzuk ez: baimena edukitzearen araberakoa da hori. Honako kasu hauek aurkitzen ditugu:
1. Sortutako haur eskolak: 28/2007 Foru Dekretuan eskatzen diren baldintza guztiak betetzen dituztenak dira. Gehienak udal titulartasuneko eskolak dira, eta honako hauen bitartez finantzatzen dira: Nafarroako Gobernuarekiko finantzaketa-hitzarmena, familiek ordaintzen dituzten tarifak eta udalen ekarpenak. 81 dira guztira.
2. 72/2012 Foru Dekretuak planteatzen dituen betekizunen arabera sortutako haur eskolak. Foru dekretu horren indarraldia bi aldiz luzatu da, eta eskolak sortzeko baldintza fisikoak beheratzen ditu. Aurreko kasuan bezala finantzatzen dira. Bi eskola dira.
3. Sortu gabe dauden haur eskolak, Iruñeko Udalarenak eta Sesmako Udalarenak, zeinek ez baitituzte betetzen 72/2012 Foru Dekretuaren baldintzak, eta, horrenbestez, ezin baitituzte lortu finantzaketa-hitzarmenak. Deialdien bitartez finantzatzen dira. 
4. Eskubide Sozialetako Departamentuaren menpeko ikastetxe publikoak, haur eskola ezin deitu daitezkeenak, zeren eta ez baitira sortu. Familiek ordaintzen dituzten tarifekin eta Departamentuak emandako aurrekontuarekin finantzatzen dira. Haur eskolekin partekatzen dituzte ikasleen onarpena ebazteko prozesuak eta familiek ordaintzen dituzten tarifak.
5. Transferitutako ikastetxeak.
6. Haur hezkuntzako lehen zikloko ikastetxe pribatuak dira, Hezkuntza Departamentuak baimenduta eta erregistratuta dituena. Hogeita bat ikastetxe dira egoera horretan daudenak.
7. Haurtzaindegi pribatuak, kasuan kasuko udalak emandako irekitze-lizentziarekin funtzionatzen dutenak.
Hainbat ildotan lan egiten ari gara 0-3 urteko ikastetxeak berrantolatzeko eta gaur egun dauzkagun ikastetxeen tipologia gutxitzeko.
· 72/2012 Foru Dekretuak planteatzen dituen betekizunen arabera sortutako haur eskolak. Foru dekretu horren indarraldia bi aldiz luzatu da, eta eskolak sortzeko baldintza fisikoak beheratzen ditu. Aurreko kasuan bezala finantzatzen dira. Bi eskola dira. Inplikatuta dauden udalekin hitz egin dugu, ikastetxe horiek arauei egokitzea ahalbidetuko duten konpromisoak hartzeko.
· Sortu gabe dauden haur eskolak, Iruñeko Udalarenak eta Sesmako Udalarenak, zeinek ez baitituzte betetzen 72/2012 Foru Dekretuaren baldintzak, eta, horrenbestez, ezin baitituzte lortu finantzaketa-hitzarmenak. Deialdien bitartez finantzatzen dira. Inplikatutako bi udalekin hitz egin dugu, daukaten egoera birbideratzeko.
· Eskubide Sozialetako Departamentuaren menpeko ikastetxe publikoak, haur eskola ezin deitu daitezkeenak, zeren eta ez baitira sortu. Familiek ordaintzen dituzten tarifekin eta Departamentuak emandako aurrekontuarekin finantzatzen dira. Haur eskolekin partekatzen dituzte ikasleen onarpena ebazteko prozesuak eta familiek ordaintzen dituzten tarifak. Elkarrizketak izan dira bi departamentuen artean, eta gai horretan lan egiten jarraitzen dugu. 
Nafarroako Udal eta eta Kontzejuen Federazioko, Toki Administrazioko Departamentuko, Eskubide Sozialetako Departamentuko eta Hezkuntza Departamentuko ordezkariek osatutako lantalde bat sortu dugu, zeinean aurrera eginen baita hezkuntza izaera duen haur eskolaren eredu bat sortzeko bidean.
0-3 urteko etaparen hezkuntzako izaera aintzat hartzeak berekin dakar Hezkuntza Departamentua pixkanaka konpromiso handiagoa hartzen joatea ikastetxe horien kudeaketa dela eta. Garrantzitsua da fase desberdinei erreparatzea prozesu hori garatzeko. 

